
YÜNGA NGÜ 38

1.  Ta te ngu de fu wu Israel ma ne, wu le ta eyi ayi ta me de ato ngu fu uwu?
-Abala de.

2.  E ta te ale de wu Israel mere te ngu di ta fu uwu de ne ene?
-A le ta de uwu yi ta me di ato ngu fu uwu.

3.  Me mala ta fu Moses ga amere ne di ngü koro ne?
-Me mala ta ga Moses mala ngu fu da.

4.  Tengu de ta wu Moses ake Aaron mala ta ngu fu da de, wu mi ta da ami ne, me zinga ta eyi de uwu?
-Wayi.

5.  Me mere ta de wu Moses ake aaron ne baye?
-Me mala ta fu uwu ga uw ti ari agbu tö ka Canaan de.

6.  Ka eta te wu Israel e tere te me ne, me mere ta de uwu ne e ne?
-Me tima ta wu siti kpuru esuka uwu.

7.  Sitingu baka kpuru ne baye?
-Bu baka ta te wu kpuru enima wu kpara fu uwu akpi ne, sitingu enima wu kpara kap bala fu uwu akpi.

8.  Me mala ta fu Moses ga amere ne ena teke de wu Israel to wo ne?
-Ga areke kpuru gbu brass, de a ö fu ru.

9.  Te wu Israel le ta afowo ka kpi la, wu ena amere ta ne ene?
-De wu cheka kuru kpuru te di fu ru ne.

10.  Wu Israel tea te uwu cheka kuru kpuru de fu ru la towo ta eyi?
-Wayi.

11.  Kuru kpuru la ta de wazi ka afowo wu Israel?
-Abala de.

12.  Kpara te ti ta eyi afowo wu israel ne de da?
-Adi me.

13.  Wu siti ngu ka wu Israel koro ta eyi de kpi?
-Wayi.

14.  Baka ta le wu siti ngu ka wu Israel le ta kpi ne, me mere ta de wu kpara te uwu cheka ta kuru kpuru la ne ene?
-Me fowo ta uwu.
-Tengu wu Israel le ta me de ne, wu ri ta gbu Canaan de.

-Tengu wu Israel le ta me de ne, wu ndoro ta gbu ngara su de wu re tiki ‘bosu fu wu chogboro uwu ta akpi anja ‘buru.

-Me zinga ta de wu Israel te ngu ne?

-Tengu wu asi ta de ale ngu ka me te ungu to ta fu Moses de akoro di fu uwu ne.

-Ma koro de nga ri me fuyi kpa baka ta te Moses koro de ri me fu wu Israel ne.

-Teyi kpa baka wu Israel fu yi a asi de a je ri me la, me emazing de yi ba e ta te ungu zinga de wu Isael ne.

-Fu tanga re tiki ‘bosu ö wu chogboro wu kpara kpi ta eyi ‘buru ne, fu me ta aza wu Isreal ede Canaan.

-Tengu Moses baza ta ri me ne, me le ta de Moses ri de wu Israel agbu Canaan de.

-Tengu me le ta de Moses ri de wu Israel agbu Canaan de ne,fu ungu ta asiya gara kpara de arei de uwu.

Ni Tanga La Number 27:18-20 & 22-23

18-Fu me ta amala fu Moses ga, “mu za Joshua ye Num, komoko te di de njila kuru gbu ye, de mu ö kpamu fu njonjo.
19-Mu ö ungu engegira Eleazar de Postor ne de wu kpara ‘buru de mu mere engegira uwu.
20-De mu to gara wu wazi kamu fefe de wu Israel ‘buru kpe chuchuru.”
22-Fu Moses ta amere baka eta te me mala ne.  Fa ta a ö Joshuya are engergira Eleazar Pastor de wu kpara ‘buru.
23-Fu ungu a ö kpaye gbu njonjo fa ta a kusa ungu, baka eta le me mala fu Moses ne.

-To kpara ta te Me siya de ungu ri de wu Israel rfu tangu Moses ta de da?
-Ade Joshua.

-Fu tanga ta te Joshua koro ta eyi de kpara le ena a nu de wu Israel ne, fu me ta a mala fu Moses ga a li la fu da tate di ede Canaan.

-Fu da kpala ne, fu me ta agu tomu tö ka Canaan ta te ungu mala ngungu fu wu Abraham, Isaac ake Jacob dewu kundu ye ne fu Moses.

Ni Tanga La Deuteronomy 34:1-4

1-Fu Moses ta a li fu da ka nebo to gbu su ka wu Moab fu Pisgah, edere Jericho kpala fu me ta agu tomu su la fefe ‘buru atona gbu
Gilead gi gbu Dan,

2-su kawu Naphtali, ka Ephraim de Manasseh, tö ka Yudah akoro gbu biri ka ngu.
3-Negev de wu su de gbu wu biri ka Jericho, gbu Palm akoro agbu Zoar.
4-Fu me ta amala fefe ga, “ Dela de tö ta te ma mala ngu ngu fu wu Abraham, Isaac, ake Yabobo ta le ma aga Maana ato fuuwu 

kendu emu ne? Ma gu toto mu eyi fu mu, mu ti akoro kpala de.”

-Tengu Moses je ta ngu ka me de ne, me le ta de Moses koro gbu to ka canaan de.

-Me mere ta eyi baka di ta ungu mala ga Moses ti akro gbu tö ka canaan de ne?
-Wayi.

-Me che de amala ngu kaye nda de.
-Me emere wu ngu kayi dibi baka te ungu mala ne.

-Fu tanga ta te me gu tomu tö ka Canaan fu Moses fu da ne, fu Moses ta akpi.

Ni Tanga La Deuteronomy 34:5

5-Fu Mose muru tima ka me ta akpi agbu Moab, baka e ta te me mala ne.

-Fu tanga ta te Moses kpi ne, fu me ta aro mo fu Joshua.

-Me mkala ta fu Joshua ga areke teyi teka ari agbu tö ka Canaan.

Ni Tanga La Joshua 1:1-2

1-Fu tanga ta te Moses muru tima ka me kpi ne, fu me ta amala fu Joshua ye Nun ga mawunda ka Moses:
2-“Moses muru tima kara kpi eyi, chechine, demu dewu kpara la ‘buru reke teyi ereke de yi si ngu ka Jordan anu agbu tö te ma eyi

teka a tö fuuwu ne fu wu israel.”

-Fu tanga ta te Moses kpi ne, fu Joshua ta arei de wu israel gbu tö ka Canaan.

-Me to ta tö ka Canaan eyi fu wu kundu ye Abraham baka eta te ungu mala ne?
-Wayi.

-Me to ta to ka Canaan fu uwu Israel dibu baka ta te ungu mala fu wu Abraham, Isaac ake Yacobo ne.

-Wu Satana ake Pharaoh le ta a asi de wu Israel gbu mbusa agbu Egypt.

-Fu me ta ato tö ka Canaan fu wu Israel dibu baka eta te ungu mala ne.

-Wu Israel wu ta ga me ti eyi ato ngu de e ma zu fu uwu agbu ngara su ne de.

-Me to ta tö ka Canaan fu wu Israel dibi baka ta te undu mala ne.

-Me amgbu mere wu ngu kaye dibi ba te ungu mala la.
-Me ti ache ngu te ungu mala eyi ne nda kude.

Ni Tanga la Joshua 11:23a

23a-Fu Joshua ta aza tö la ‘buru, bu baka ta te me mala fu Moses ne, fa a to baka a ka kumba la fu wu Israel ezimgb wu nguwa wu
‘buru.

-Wu Israel emgbu simi eyi gbu tö ka Canaan.

-Baka ta te Joshua ta la fi uzuku ne, wu Israel efi ta ngu ka me.

Ni Tanga la Judge 2:7

7-Fu wu kpara ta amere tima ka me ta ti Joshua la du ne ka wu chogboro wu kpara te uwu cheka ta wu chogboro ngu ta te me mere
fu wu Israel e ne.

-Fu Joshua ta a gbe fu ungu ta akpi.

Ni Tanga La judge 2:8-9

8-Joshua ye Nun, muru tima ka me ta akpi ö rere de tiki ‘buru re de njoye njukpa.
9-Fu uwu ta a ti ungu gbu ti ka Timnath to fu gumba ka Ephraim, to gbu da ka Gaaash.

-Ta te Joshua la ezuku ne, wu Israel efi ta ngu me afi.

-Fu tanga ta te Joshua kpi ne wu Israel mere ta ne e ne?

Ni Tanga La Judge 2:10-13

10-Fu tanga te wu kpara la ‘buru biti ta te uwu eyi gba wu woyi wu, fu wu kpara ta aga akoro, te uwu ta me de wu e ta te me mere 

fu wu Israel ne de.
11-Fu wu Israel ta amgbu amere wu siti ngu gbu jia me wu mgbu ta anda’ba te uwu fu wu Baal.
12-Wu che ta me, me ka wu woyi wu ta te kusa uwu agbu Egypt ne.  Wu nu ta fu tanga wu gara wu me de anda’ba teuwu fu me ka

wu kpara te uwu di ede uwu ne.  Fu uwu ta amere maguma me fa anju.
13-Tengu wu che ta ungu fu uwu ta amgbu a nda’ba te uwu fu wu Baal de Ashtoreth.

-Fu tanga ta te Joshua kpi ne, uw Israel asi ta te me fu wu ta akoro wu siti kpara.

-Fu tanga ta te Joshua kpi ne, fu wu Israel ta areke wu kuru e anda’ba te uwu fefe, wu che me asidi.

-Wu kpara ta te uwu amgbu ede wu Israel agbu Canaan ne emgbu ta end’ba te uwu fu wu me de iri wu Baal de Ashtoreth.

-Tengu wu Israel asi ta de anda’ba te uwu fu me fu uwu ta anda’ba te uwu fu wu kuru baal ake Ashtoreth.

-Kpara ta te efiti wu Israel de uwu asi teka me fu uwu anda’ba te uwu fu wu kuru e ta de da?
-Adi Statana.

-Satana fiti ta wu kpara la, fu uwu afi na uwu ga ani enda’ba te uwu ne fu me.

-Wu kpara nda’ba ta te ueu fu me nda uwu de.

-Wu kpara la enda’ba ta te uwu fu Satana ta te ungu wö ta teyi agbu wu Baal ake Ashtoreth ne.

-Bu baka e ta te Satana wo teye gbu kpuru teka afiti wu Adam ake Eva ne, Satana wo ta teye kpa agbu wu Baal ake Ashtoreth leka afiti 
wu kpara la.

-Satana ewo teye kpa gbu wu kuru, gbu wu kuru wu kundu ni.

-Wu kpara fi ga te ani enda’ba te uwu fu kuru wu kundu ani la, ani enda’ba ta te ani fu me.

-Wu nda’ba te uwu la fu me nda de, wu nda’ba te uwu fu Satana.

-Te ni nda’ba teni fu kpara wala gara e te di me de la, ni nda’ba timi la fu da?
-Fu Satana.

-Satana ele de wu kpara anda’ba teuwu fu wu kuru e tengune?

-Tengu Satana le me de ale ta kpa de wu kpara nda’ba te uwu fu me de.

-Tengu Satana le wu kpara ‘buru de ne, ale de me kuwa wu kpara de.

-Me wu ta ga wu Israel enda’ba teuwu fu wu Baal ake Ashtoreth ne kpo?
-Wayi.

-Maguma me nju ta eyi te wu Israel te uwu nda’ba ta te uwu fu wu Baal ake Ashtoreth ne de?
-Wayi.

-Me mere ta de wu Israel ne e ne?

Ni Tanga La Judge 2:14-15

14-Ma guma me nju ta de uwu ta ache uwu fu wu muru zi de wu zi wu e ka uwu ‘buru.  Fa ta kpa a to uwu eska wu azi gu ka uwu 
te uwu te uwu di ta ade uwu ne da uwu ta fu uwu a asi ma.

15-Te wu Israel nu ta teka a gugu la, kpa me ta te uwu ma de wu azi gu ka uwu za esaka uwu, baka eta te ungu gu totomu eyi fu 
uwu ne wu ta gbu mere tinga ngu.

-Tengu wu Israel nda’ba ta te uwu fu me de, wu nda’ba te uwu ka uwu fu wu Baal ake Ashtoreht ne, fu me ta a tima zinga ka eyi fu uwu.
-Me mere ta de wu Israel te uwu enda’ba teuwu fu wu kuru e ne baye?

-Me tima ta wu azi gu ka wu Israel de uwu koro a moro uwu ‘burude wu siti wu e ka ye ka wu Israel ‘buru.

-Me tima ta wu kpara deuwu koro azi wu nu ka wu Israel ‘buru.

-Me tima ta wu kpara de uwu koro a ö wu israel wu nuru tima ka uwu.

-Ta te wu Israel kusa wu sitingu ka uwu, fu uwu ayi ta me de ungu che ngu fu uwu ne, me mere ta baye?

Ni Tanga La Judge 2:16

16-Fu me ta a reke wu kpara ka riri fu uwu ta afowo wu Israel esa ka wu nuru zi.

-Ta te wu Israel kusa wu siti ngu ka uwu,fu uwu ayi ta me de a che ngu fu ani ne, fu me ta ssiya wu komoko de wu werese ezimgba wu 
Israel fu uwu ta ati engegiranu fu wu Israel fu dewu nu ta aza esaka wu azi gu ka uwu.

-Wu i ta wu komoko de wu werese ta te me siya uwu teka de wu za esaka wu azi gu ka uwu ne ta de wu da?
-Wu kpara ka riri.

-Baka e ta te wu kpara ka riri lata ladu ne, wu israel ta afa nga me.

-Bu ta te wu kpara ka riri la kpi ne wu Israel du ta kpa anda’ba te uwu fu wu kuru e ache me bala.

Ni Tanga La Judge 2:17-19

17-Wu je ta ngu ka wu kpara ka riri ka uwu de, wu mgbu ta anda’ba te uwu fu wu ga ra me. Wu ta baka wu woyiwu de, wu che ta 
wu e ta le wu woyi wu emere te uwu ta amere wu riri ka me ne.

18-Te me reke ta kpara ka riri fu uwu le me ta de kpara ma’da la a fowo ta uwu eto kpara ma’da la ka wu azi gu ka uwu baka ta te 
wu kpara ka riri la fi ezuku.  Chinga uwu emere ta me ka wu kpara te uwu emere uwu sisiti ne.

19-Ta te kpara ka riri la kpi ne, fu kpara la ta adu amgbu amere wu sitingu afa wu woyi wu la, wu nu ta fu tanga wu gara me de 
and’ba te uwu fu uwu.  Wu le ta ache wu sitingu ka uwu te uwu emere ne de.

-Baka ta te mje mere sitingu fu wu Israel ne, a le ta uwu fu bi a le fu ungu ta la ti abanda uwu.

-Me ele ta wu israel fi ald de abanda uwu ne ka ne?

-Tengu me mala ta fu Abraham, Isaac, ake Yacobo ga wu na amgbu de wu bi kunduye uwu wuna amgbu de wu mere wu kpara.

-Tengu me mala ta ga ni na atima kpara te ena kuwa wu kpara gbu nguwa wu Israel.

-Tengu me mala ta ga ni na atima ri ye, de Biblia gbu nguwa wu Israel.

-Me ele ta de wu kpara ‘buru je ngu kaye de fuuwu akuwa.

-Adu kpara ka riri ta te me siyi ne ta de iri ye Samuel.

-Samuel mgbu ta de kpara kariri ka wu Israel de bi wu re.

-Ta te Samuel gbe ne, kpara kpala ta te ena aza dada ma ka wu jeji ka Samuel le ta me ndauwu de.

Ni Tanga la 1Samuel 8:1-3

1-Ta le Samuel gbe ne, fu mgbu ta a ö wu di ye de wu kpara ka riri fu wu Israel.
2-Iri gina yeye ta de Joel, ‘bosu ungu ta de Abijah, wu emere ta tima mgbu Beersheba.
3-Wu jeji kaka za ta nga lolo nda uwu de.  Wu mgbu ta aza se ka wu kpara te uwu ese uwu, wu reke ta ngu mbi ndowu de.

-Tengu Samuel gbe ta eyi ne, ka eta te kpara te ena amgbu dada ta ma ne, fuuwu Israel ta abiti te uwu teka akoro achika Samuel.

Ni Tanga La 1Samuel 8:4-6

4-Fu wu chogboro wu kpara ka Israel ta abiti teuwu ‘buru akoro acheka Samuel gbu Ramah.
5-Fu uwu ta amala fefe ga, “mu gbe eyi wu enga mu za nga lomu nda uwu de; A le de mu ö gara miri de acheka nga a baka te di 

gbu wu gara tö ne.”
6-Te uwu mala ta ga, “mu ö gara miri de a cheka nga a ne,” fa ta asiti ye te Samuel: fu ungu ta akugba fu me.

-Ö Samuel kpi la de ne, wu Israel mala ta fefe ga amere ne e ne?

-Wu Israel mala ta fu Samuel ga a ö gara niri te ena cheka nga uwu.

-Ngu la siti ta te samuele ka ne?

-Tengu wu Israel le ta me baka miri ka uwu de.

-Kpara ta te di de miri ka wu Israel ö wu koro ta gbu Egypt ne de da?
-Ade Me.

-Kpara ta te di de miri ka wu Israel ö wu koro ta de uwu gbu ngatra su deda?
-Ade Me.

-Kpara ta te di de miri ka wu Israel ö wu to ta emazu de ngü gbu ngara su ta de da?
-Ade me.

-Kpara ta te di de miri ka wu Israel ö te uwu to ta tö ka Canaan fu uwu ne de da?
-Ade me.

-Me di ta de miri ka uwu Israel de wu bi re.

-Atona gbu lo ra ta te me kusa wu Israel gbu Egypt ne, me ta de miri ka uwu.

-Chichine wu israel le ta me baka miri ka uwu eyi de.

-Wu Israel asi ta de me mgbu de miri ka uwu.

-Dene ngu ta te me mala fu Samuel:

Ni Tanga la 1Samuel 8:7-8a

7-Fu me ta amala fu Samuel ga: “Mu je la wu ngu te wu kpara emala fu mu ne; wu asi la ka mu de wu asi la ka ra de madi baka 
miri ka uwu.

8-Baka ta te uwu tona eyi ku gbu ra ta te ma koro de uwu gbu Egypt a koro eletikini, wu che ra fu uwu anda’ba te uwu fu wu gara 
me.?

-Me mala ta fu Samuel ga ne?
-Me mala ta fu Samuel ga wu Israel asi la te ungu nda uwu de.

-Me mala ta ta fu Samuel ga tengu wu Israel le ta miri ne wu le ta ni me baka miri ka uwu de.

-Me to ta miri eyi fu wu Israel?

Ni Tanga La 1Samuel 11:14-15

14-Fu Samuel ta amala fu wu kpara la ga, “ Ni nu agbu Gilgal fini anu a ö miri ma’da kpala.”
15-Fu wu kpara ta ‘buru anu a gbu Gilgal fu uwu anu a ö Saul baka miri engegira me fu uwu ta a churu de ato wu e fu me, wu 

Samuele de wu Israel ta amere mere karama kpala.

-Baka ta te wu isreel el ta me baka miri ka uwu de ne, fu me ta ato gara miri fu uwu.

-Riri ta de Saul.

-Saul ta gira miri ka wu Israel.

